
Tórshavn, 2. juni 2009
Viðvíkjandi uppskoti til kunngerð um atkomuviðurskifti teirra, ið bera brek o.a.   

Kommunusamskipan Føroya hevur fingið uppskot til kunngerð um atkomuviðurskifti teirra, ið bera brek o.a.   til hoyringar frá Innlendismálaráðnum. Hoyringsfreistin er 9. juni.

Í § 5, stk, 3, stendur, at har ferðsluljós eru við gonguteig, skal ljóð siga frá, nær farast kann yvirum. Gott hevði verið við onkrum máti fyri ljóð, og serliga hvussu hart slíkt eigur at vera.

Í § 13 um rampur innandura og uttandura er ongin lýsing av, hvat ið eru ávikavist innandura og uttandura rampur.
Í § 13, stk. 3, stendur, at um rampan er styttri enn 10 m, skal hallið vera 83 o/oo 1:12. Er hetta ikki ov slætt til føroysk viðurskifti? Áhugavert hevði verið at vita, um slík mát eru standardiserað yvir landamørk, ella um vanligt er at “tola” meira hall í londum sum Føroyum og Noregi, har tað ofta er bygt í brattlendi, enn í fløtum londum som í Danmark. 
Í § 22 verður í sambandi við allýsing av fólkaflutningi sagt, at hetta er at skilja sum vinnuligur flutningur við skipi ella báti millum eina ella fleiri føroyskar havnir ella lendingar.  Betri var at sagt “bryggjur” heldur enn lendingar, tí annars kann úrslitið gerast, at alt og smá skip og á smærri leiðum verða fevnd av krøvunum eftir kunngerðini.

KSF tekur sum heild undir við hesum uppskoti til kunngerð.

Vinarliga vegna Kommunusamskipan Føroya.

Heðin Mortensen
/Bárður Larsen

